
piicitatis ac modestiae imagine in altitudinem conditus , stu¬

diumque litterarum et amorem carminum simulans , quo ve¬
laret animum et fratris aemulationi subduceret , cuius dispa¬
rem mitioremque naturam contra interpretabatur .

HISTORIARUM
LIBER V.

BREVIARIUM. Cap . 1 . Interim Titus cumvaiido exercitu prope Hieroso¬

lyma castra facit . 2 —5 . Iudaicae gentis pumotAut, sacra , instituta ,
deque iis maligna profanarum iudicia . 6 ■7 . descriptio terrae finium¬

que , balsami , Libani , Iordanis , lacus bitumen egerentis , camporum
tovridoram , fructuum in cinerem vanescendum , Beli amnis , cuius are¬
nae vitto inservientes . 8 . Hierosolyma genti caput , immensae opulen¬
tiae templum , ludaeorum sub aliis gentibus et suis regibus fata ; 9 . va¬
ria sors snb Romanis . 10—12. bellum sub Gessio Floro procuratore
ortum . Titus Iudaeos in urbem compulsos obsidet. Hierosolymorum
munitiones , copiae , duces . 13. prodigia ante obsidium.

14. Interea Civilis reparato per Germaniam exercitu bellum reno¬
vat ; 15 . manum conserit cum Ceriale satis prospere , uterque adma¬
turandum summae rei discrimen erectus . 16 . 17 . aciem instruit , suos

adloquitur . 18 . fit atrox pugna , qua proditione cuiusdam Batavi Ger¬
mani vincuntur. 19 . 20. Civilis in Batavorum insulam transgressus
praesidiaRomanoruminvadit

"VeT &ce,C \assico , Tutore suffultus . 21 .

ambig -uum proelium , subvenit Ceriaiisfortunamquevertit . 22 . atpa -

rum providus ferine opprimitur . 23. Civilis navalem aciem ostentat,
sed a Ceriale trans Rhenum pellitur , hic insulam Batavorum populatus
superfuso amne novum discrimen adit . 24. 25. tum hostium animos
occultis nuntiis labefactat . 26 . Civilis petito colloquio ad deditionem
se pronum prolitetu r . A . u . 824 . post Chr. 71.

1 . Eiusdem anni principio Caesar Titiis , perdomandae
Iudaeae delectus a patre et privatis utriusque rebus militia
clarus , maiore tum vi famaque agebat , certantibus provincia¬
rum el exercituum studiis , atque ipse , ut super fortunam
crederetur , decorum se promptumque in armis ostendebat ,
comitate et adioquiis officia provocans , ae p/erumque in

opere , in agmine gregario militi mixtus , incorrupto ducis
honore , tres eum in ludaea legiones , quinta et decuma et

quinta decuma , vetus Vespasiani miles , excepere , addidit e
Suria duodecumam et adductos Alexandria duoetvicensima-
nos tertianosque . comitabantur viginti sociae cohortes, octo
equitum alae , simul Agrippa Sohaemusque reges et auxilia
regis Antiochi validaque et solito inter accolas odio infensa
ludaeis Arabum manus ; multi quos urbe atque Italia sua
quemque spes acciverat occupandi principem adhuc vacuum,
his cum copiis lines hostium ingressus composito agmine ,
cuncta explorans paratusque decernere , haud procul Hiero¬
solymis castra facit.

2. Sed quoniam famosae urbis supremum diem tradi¬
turi sumus , congruens videtur primordia eius aperire .

ludaeos Creta insula profugos novissima Libyae inse¬
disse memorant , qua tempestate Saturnus vi Iovis pulsus
cesserit regnis , argumentum e nomine petitur : inclutum in
Creta Idam montem , accolas Jdaeos aucto in barbarum co¬
gnomento ludaeos vocitari , quidam regnante Iside exundan¬
tem per Aegyptum multitudinem ducibus Hierosolymo ae
Iuda proximas in terras exoneratam ; pterique Aetbiopum
prolem , quos rege Cepheo metus atque odium mutare sedes
perpulerit , sunt qui tradant Assyrios convenas, indigum
agrorum populum , parte Aegypti potitos , mox proprias ur¬
bes Hebraeasque terras et propiora Suriae coluisse, clara
alii Iudaeorum initia , Solymos , carminibus Homeri cele¬
bratam gentem , conditae urbi Hierosolyma nomen e suo
fecisse.

3 . Plurimi auctores consentiunt , orta per Aegyptum
tabe quae corpora foedaret , regemBocchorim adito Hammo¬
nis oraculo remedium petentem purgare regnum et id genus
hominum ut invisum deis alias in terras avehere iussum. sic
conquisitum collectumque vulgus , postquam vastis locis re¬
lictum sit , ceteris per lacrimas torpentibus , Moysen unum
exuIum monuisse , ne quam deorum hominumve opem ex¬
spectarent utrisque deserti , sed sibimet duce caelesti crede¬
rent , primo cuius auxilio praesentes miserias pepulissent
adsensere atque omnium ignari fortuitum iter incipiunt , sed
nihil aeque quam inopia aquae fatigabat , iamque haud pm-
cut exitio totis campis procubuerant , eum grex asinorum

agrestium e pastu in rupem nemore opacam concessit , se¬
cutus Moyses coniectura herbidi soli largas aquarum venas
aperit , id levamen, et continuum sex dierum iter emensi , se¬
ptimo puls/s cultoribus obtinuere terras, in quis urbs et tem¬
plum dicata.

4. Moyses quo sibi in posterum gentem firmaret , novos
ritus contrariosque ceteris mortalibus indidit , profana illic
omnia quae apud nos sacra ; rursum concessaapud illos quae
nobis incesta , effigiem animalis , quo monstrante errorem
silimque depulerant , penetrali sacravere , caeso ariete velut
in contumeliam Hammonis , bos quoque immolatur , quia Ae¬

gyptii Apin colunt, sue abstinent memoria cladis , qua ipsos
scabies quondam turpaverat , cui id animal obnoxium , lon¬
gam olim famem crebris adhuc ieiuniis latentur ; et raptarum
frugum argumentum panis ludaicus nullo fermento detinetur ,
septimodie otium placuisse ferunt, quia is finem laborum tu¬
lerit ; dein blandiente inertia septimum quoque annum igna¬
viae datum, alii honorem eum Saturno haberi , seu principia
religionis tradentibus Idaeis , quos cum Saturno pulsos et
conditores gentis accepimus, seu quod de septem sideribus ,
quis mortales reguntur , altissimo orbe et praecipua potentia
stella Saturni feratur : ac pleraque caelestium viam suam et
cursum septimos per numeros commeare.

5 - Hi ritus, quoquo modo inducti, antiquitate defendun¬
tur . cetera instituta sinistra toeda pravitate valuere , nam
pessimus quisque spretis religionibuspatriis tributa et stipes
illuc g-erebant ; unde auctae ludaeorum res , et quia apud
ipsos fides obstinata , misericordia in promptu , sed adver¬
sus omnes alios hostile odium, separati epulis, discreti cu¬
bilibus, proieclissima ad libidinem gens, alienarum concubitu
abstinent ; inter se nihil inlicitum . circumcidere genitalia in¬
stituerunt , ut diversitate noscantur , transgressi in morem
eorum idem usurpant , nec quicquam prius inbuuntur quam
contemneredeos , exuere patriam , parentes liberos fratres
vilia habere , augendae tamen multitudini consul itur. nam et
necare quemquam ex agnatis nefas , animosque proelio aut

suppliciis peremptorum aeternos putant , hinegenerandiamor
et moriendi contemptus, corpora condere quam cremare e

more Aegyptio, eademque cura et de infernis persuasio •• cae¬
lestium contra . Aegyptii pleraque animalia effigiesque com¬
positas venerantur, - fudaei mente soia un uroque numen in¬
tellegunt -. profanos qui deum imagines mortalibus materiis
in species hominum effingant ; summum illud et aeternum
neque imitabile neque interiturum , igitur nulla simulacra ur¬
bibus suis , nedum templis sistunt , non regibus haec adula¬
tio , non Caesaribus bonor . sed quia sacerdotes eomm tibia
tympanisque concinebant , hedera vinciebantur , vitisque au¬
rea templo reperta , Liberum patrem coli , domitorem Orien¬
tis , quidam arbitrati sunt , nequaquam congruentibus institu¬
tis . quippe Liber festos laetosque ritus posuit , Judaeorum
mos absurdus sordidusque .

6 . Terra finesque qua ad Orientem vergunt Arabia ter¬
minantur , a meridie Aegyptus obiacet, ab occasu Phoenices
et mare , septentrionem e latere Suriae longe prospectant ,
corpora hominum salubria et ferentia laborum , rari imbres ,
uber solum , fruges nostrum ad morem , praeterque eas bal¬
samum et palmae, palmetis proceritas et decor , balsamum
modica arbor -, ut quisque ramus intumuit , si vim ferri adhi¬
beas , pavent venae , fragmine lapidis aut testa aperiuntur ;
humor in usu medentium est. praecipuum montiumLibanum
erigit , mirum dictu, tantos inter ardores opacum fidum que
nivibus; idem amnem Iordanen alit funditque. nec Iordanes
pelago accipitur, sed unum atque alterum lacum integerper¬
fluit , tertio retinetur , lacus inmenso ambitu, specie maris,
sapore corruptior , gravitate odoris accolis pestifer , neque
vento inpellitur neque pisces aut suetas aquis volucres pati¬
tur. inertes undae superiacta , ut solido , ferunt,- periti im-
peritique nandi perinde attolluntur , certo anni bitumen ege¬
rit , cuius legendi usum , ut ceteras artes , experientia docuit .
ater suapte natura liquor et sparso aceto concretus innatat .
hunc manu captum , quibus ea cura , in summa navis tra¬
hunt : inde nullo iuvante influit oneratque , donec abscindas ,
nec abscindere aere ferrove possis .- fugit cruorem vestem¬
que infectam sanguine quo feminae per menses exsolvun¬
tur . sic veteres auctores , sed gnari locorum tradunt undan¬
tes bitumine moles pelli manuque trahi ad litus,- mox , ubi

vapore terrae , vi solis inaruerint , securibus cuneisque ut
trabes aut saxa discindi.

7 . Haud procul inde campi , quos ferunt olim uberes
magnisque urbibus habitatos fulminum iactu arsisse -, et ma¬
nere vestigia, terramque ipsam , specie torridam , vim frugi¬
feram perdidisse . nam cuncta sponte edita aut manu sata ,
sive herba tenus aut flore , seu solidam in speciem adolevere ,
atra et inania velut in cinerem vanescunt , ego sicut inclutas
quondam urbes igne caelesti flagrasse concesserim , ita ha¬
litu lacus infici terram , corrumpi superfusum spiritum , eoque
fetus segetum et autumni putrescere reor , solo caeloque
iuxta gravi , et Belus amnis Iudaico mari inlabilur , circa cu¬
ius os lectae arenae admixto nitro in vitrum excoquuntur ,
modicum id litus et egerentibus inexhaustum .

8 . Magna pars Judaeae vicis dispergitur -, habent et op¬
pida . Hierosolyma genti caput , illic inmensae opulentiae
templum , et primis munimentis urbs , dein regia , templum
intimis clausum , ad fores tantum ludaeo aditus , limine prae¬
ter sacerdotes arcebantur , dum Assyrios penes Medosque
et Persas Oriens fuit , despectissima pars servientium : post¬
quam Macedones praepotuere , rex Antiochus demere su¬
perstitionem et mores Graecorum dare adnisus , quo minus
taeterrimam gentem in melius mutaret , Parthorum bello pro¬
hibitus est -, nam ea tempestate Arsaces desciverat . Ium Ju¬
daei , Macedonibus invalidis , Parthis nondum adultis (et Ro¬
mani procul erant) , sibi ipsi reges inposuere -, qui mobilitate
vulgi expulsi , resumpta per arma dominatione fugas civium ,
urbium eversiones , fratrum coniugum parentum neces alia¬
que solita regi bus ausi superstitionem fovebant , quia honor
sacerdotii firmamentum potentiae adsumebatur .

9 . Romanorum primus Cn . Pompeius Iudaeos domuit ,
tempiuvnque iure victoriae ingressus est . inde vulgatum nulla
intus deum effigie vacuam sedem et inania arcana , muri
Hierosolymorum diruti , delubrum mansit , mox civili inter
nos bello , postquam in dicionem M . Antonii provinciae ces¬
serant , rex Parthorum Pacorus Iudaea potitus , interfectus -
que a P . Ventidio , et Parthi trans Euphraten redacti -, lu -
daeos C . Sosius subegit , regnum ab Antonio Herodi datum

victor Augustus auxit, post mortem Herodis, nihil expectato
Caesare, Simo quidam regium nomen invaserat, is a Quire
tilio Varo obtinente Suriam punitus , et gentem coercitamli¬
beri Herodis tripertito rexere , sub Tiberio quies , dein iussi
a Gaio Caesare effigiem eius in templo locare , arma potius
sumpsere, - quem motum Caesaris mors diremit . Claudius,
detundis regibus aut ad modicum redactis , ludaeam provin¬
ciam equitibus Romanis aut libertis permisit ; e quibus An¬
tonius Felix per omnem saevitiam ac libidinem ins regium
servili ingenio exercuit, Drusilla Cleopatrae et Antonii uepte
in matrimonium accepta, ut eiusdem Antonii Felix progener,
Claudius nepos esset.

10 . Curavit tamen patientia Iudaeis usque ad Gessium
Florum procuratorem -, sub eo bellum ortum, et comprimere
coeptantem Cestium Gallum Suriae legatum varia proelia ac
saepius adversa excepere, qui ubi fato aut taedio occidit ,
missu 'Neronis Vespasianus fortuna famaque et egregiis mi¬
nistris intra duas aestates cuncta eamporum omnesque prae¬
ter Hierosolyma urbes victore exercitu tenebat , proximus
annus civili bello intentus , quantum ad ludaeos per otium
transiit , pace per Italiam parta et externae curae rediere.
augebat iras quod soli ludaei non cessisent. simul manere
apud exercitus Titum ad omnesprincipatus novi eventus ca~
susve utilius videbatur. Igitur castris, uti diximus, ante moe¬
nia Hierosolymorum positis instructas legiones ostentavit .

11 . ludaei sub ipsos muros struxere aciem , rebus se¬
cundis longius ausuri , et si pellerentur , parato perfugio,
missus in eos eques cum expeditis cohortibus ambigue cer¬
tavit. mox cessere hostes , et sequentibus diebus crebra pro
portis proelia serebant , donec assiduis damnis intra moenia
pellerentur. Romani ad obpugnandum versi , neque enim
dignum videbatur famem hostium opperiri ; poscebantque
pericula , parsvirlule , multi ferocia et cupidine praemiorum ,
ipsi Tito Roma et opes voluptatesque ante oculos -, ac ni sta-
tim Hierosolyma conciderent, morari videbantur , sed urbem
arduam situ opera molesque firmaverant , quis vel plana sa¬
lis munirentur , nam duos colles inmensum editos claude¬
bant muri per artem obliqui aut introrsus sinuati , ut latera

obpugnantium ad ictus patescerent , extrema rupis abrupta ;et turres , ubi mons iuvisset , in sexagenos pedes , inter de¬
vexa in centenos vicenosque attollebantur , mira specie ac
procul intuentibus pares . a\ia intus moenia , regiae circum -
iecla , conspicuoque fastigio turris Antonia , in honorem M.
Antonii ab Herode appellata .

12. Templum in modum arcis propriique muri , labore
et opere ante alios , ipsae porticus , quis templum ambiba -
tur , egregium propugnaculum , fons perennis aquae , cavati
sub terra montes , et piscinae cisternaeque servandis imbri¬
bus . praeviderant conditores ex diversitate morum crebra
bella : inde cuncta quamvis adversus longum obsidium , et
a Pompeio expugnatis metus atque usus pleraque monstra¬
vere . atque per avaritiam Claudianorum temporum emptoiure muniendi struxere muros in pace tamquam ad bellum ,
magna conluvie et ceterarum urbium clade aucti nam per¬vicacissimus quisque illuc perfugerat , eoque seditiosius age¬bant . tres duces , totidem exercitus , extre/na et latissima
moenium Simo , mediam urbem loannes , quem et Bargioramvocabant , templum Eleazarus firmaverat , multitudine et ar¬
mis loannes ac Simo , Eleazarus loco poliebat , sed proeliadolus incendia inter ipsos , et magna vis frumenti ambusta ,
mox loannes , missis per speciem sacrificandi qui Eleazarum
manumque eius obtruncarent , templo potitur , ita in duas fa¬
ctiones civitas discessit , donec propinquantibus Romanis
bellum externum concordiam pareret .

13 . Evenerant prodigia , quae neque hostiis neque vo¬
tis piare fas habet gens superstitioni obnoxia , religionibus
adversa , visae per caelum concurrere acies , rutilantia arma ,et subito nubium igne conlucere templum , exapertae re¬
pente delubri fores , et audita maior humana vox , excedere
deos ; simul ingens motus excedentium , quae pauci in me¬
tum trahebant : pluribus persuasio inerat antiquis sacerdo¬
tum litteris contineri , eo ipso tempore fore ut valesceret
Oriens profectique ludaea rerum poterentur . quae ambages
Vespasianum ac Titum praedixerat : sed vulgus , more hu¬
manae cupidinis , sibi tantam fatorum magnitudinem interpre¬
tati ne adversis quidem ad vera mutabantur , multitudinem

obsessorum , omnis aetatis , virile ac muliebre secus , sex¬
centa milia fuisse accepimus , arma cunctis qui ferre pos¬
sent , et plures quam pro numero audebant , obstinatio viris
feminisque par,- ac si transferre sedes cogerentur , maior vi¬
tae metus quam mortis , hanc adversus urbem gentemque
Caesar Titus , quando inpetus et subita belii locus abnueret ,
aggeribus vineisque certare statuit , dividuntur legionibus
munia, et quies proeliorum fuit , donec cuncta expugnandis
urbibus reperta apud veteres aut novis ingeniis struerentur.

14 . At Civilis post malam in Treveris pugnam reparato
per Germaniam exercitu apud Vetera castra consedit , tutus
loco , et ut memoria prosperarum illic rerum augescerent
barbarorum animi , secutus est eodem Cerialis , duplicatis
copiis adventu secundae et sextae et quartae decumae legio¬
num. cohortesque et alae iam pridem accitae post victo¬
riam properaverant , neuter ducum cunctator ; sed arcebat
latitudo camporum suopte ingenio humentium . addiderat
Civilis obliquam in Rhenum molem , cuius obtectu revolutus
amnis adjacentibus superfunderetur , ea loci forma , incertis
vadis subdola et uobis adversa ; quippe miles Romanus ar¬
mis gravis et uaudi pavidus, - Germanos fluminibus suetos
levitas armorum et proceritas corporum attollit.

15 . Igitur lacessentibus Batavis ferocissimo cuique no¬
strorum coeptum certamen ; deinde orta trepidatio, cum prae¬
altis paiudibus arma equi haurirentur . Germani notis vadis
persultabant , omissa plerumque fronte latera ac terga cir¬
cumvenientes . neque ut iu pedestri acie comminus eminus
certabatur , sed tamquam navali pugna, vagi inter undas aut ,
si quid stabile occurrebat , totis illic corporibus nitentes ,
vulnerati cum integris , periti nandi cum ignaris in mutuam
perniciem inplicabantur . minor tamen quam pro tumultu
caedes , quia non ausi egredi paludem Germani in castra re -
ere. eius proelii eventus utrumque ducem , diversis animi
motibus , ad maturandum summae rei discrimen erexit . Ci¬
vilis instare fortunae , Cerialis abolere ignominiam -. Ger¬
mani prosperis feroces , Romanos pudor excitaverat , nox
apud barbaros cantu aut clamore , nostris per iram et mi¬
nas acta.

16 . Postera luce Cerialis equite et auxiliariis cohortibus
frontem explet ; in secunda acie legiones locatae ; dux sibi
delectos retinuerat ad inprovisa . Civilis haud porrecto ag¬
mine sed cuneis astitit : Batavi Gugernique in dextro , laeva
ac propiora fluminis Transrhenani tenuere , exhortatio du¬
cum non more contionis apud universos , sed ut quosque
suorum advehebantur . Cerialis veterem Romani nominis
gloriam , antiquas reeentesque victorias ; ut perfidum igna¬
vum victum hostem in aeternum excinderent , ultione magis
quam proelio opus esse , pauciores nuper cum pluribus cer¬
tasse , ac tamen fusos Germanos , quod roboris fuerit , su -
peresse qui fugam animis , qui vulnera tergo ferant , pro¬
prios inde stimulos legionibus admovebat, domitores Bri¬
tanniae quartadecumanos appellans ; principem Galbam sex¬
tae legionis auctoritate factum ; illa primum acie secundarios
nova signa novamque aquilam dicaturos , hinc praevectus
ad Germanicum exercitum manus tendebat , ut suam ripam ,
sua castra sanguine hostium reciperareut . alacrior omnium
clamor , quis vei ex \onga pace proelii cupido , vel fessis
bello pacis amor praemiaque et quies in posterum spera¬
bantur .

17 . Nec Civilis silentem struxit aciem , locum pugnae
testem virtutis ciens , stare Germanos Batavosque super ve¬
stigia gloriae , cineres ossaque legionum calcantes , quo¬
cumque oculos Romanus intenderet , captivitatem cladem¬
que et dira omnia obversari , ne terrerentur vario Treverici
proelii eventu , suam itiic victoriam Germanis obstitisse , dum
omissis telis praeda manus impediunt : sed cuncta mox pro¬
spera et hosti contraria evenisse , quae provideri astu ducis
oportuerit , provisa , campos madentes et ipsis gnaros , pa¬
ludes hostibus noxias . Rhenum ei Germaniae deos in aspe¬
ctu ; quorum numine capesserent pugnam , coniugum paren¬
tum patriae memores . illum diem aut gloriosissimum inter
maiores aut ignominiosum apud posteros fore , ubi sono ar¬
morum tripudhsque ( ita illis mos) adprobata sunt dicta , sa¬
xis glandibusque et ceteris missilibus proelium incipitur , ne¬
que nostro militepahiddin ingrediente , et Germanis , ut eli¬
cerent , lacessentibus .

18 . Absumptis quae iaciuntur , et ardescente pugna ,
procursum ab hoste infestius , inmensis corporibus et prae¬
longis hastis fluitantem labantemque militem eminus fodie¬
bant ; simul emoie , quam eductam in Rhenum rettulimus ,
Bructerorum cuneus tranatavit , turbata ibi res , et pellebatur
sociarum cohortium acies , cum legiones pugnam excipiunt ,
suppressaque hostium ferocia proelium aequatur , inter quae
perfuga Batavus adiit Cerialem , terga hostium promittens , si
extremo paludis eques mitteretur : soiidum illa , et Guger
nos , quibus custodia obvenisset , parum intentos , duae aiae
cum perfuga missae incauto hosti circumfunduntur , quod
ubi clamore cognitum , legiones a fronte incubuere , pulsique
Germani Rhenum fuga petebant , debellatum eo die foret , si
Romana classis sequi maturasset . ne eques quidem institit ,
repente fusis imbribus et propinqua nocte .

19 . Postera die quartadecuum legio in superiorem pro¬
vinciam Gallo Annio missa, - Cerialis exercitum decuma ex
Hispania legio supplevit . Civili Chaucorum auxilia venere ,
non tamen ausus oppidum Batavorum armis tueri , raptis
quae ferri poterant , ceteris iuiecto igni , in insulam conces¬
sit , gnarus deesse uaves efficiendo ponti , neque exercitum
Romanum aliter transmissurum , quin et diruit molem a Druso
Germanico factam, Rhenumque prono alveo in Galliam ruen
tem , disiectis quae morabantur , effudit , sic velut abaeto
amne , tenuis alveus insulam inter Germanosque continen¬
tium terrarum speciem fecerat , transiere Rhenum Tutor quo¬
que et Classicus et centum tredeeim Treverorum senatores ,
in quis fuit Alpinius Montanus , quem a Primo Antonio mis¬
sum in Galiias superius memoravimus , comitabatur eum fra¬
ter D . Alpinius . simul ceteri miseratione ac donis auxilia
concibant inter gentes periculorum avidas .

20 . Tantumque belli superfuit , ut praesidia cohortium
alarum legionum uno die Civilis quadripertito invaserit , de-
eumam legionem Arenaci , secundam Batavoduri , et Grinnes

Vadamque cohortium alarumque castra , ita divisis copiis,
ut ipse et Verax , sorore eius genitus , Classieusque ac Tu¬
tor suam quisque manum traherent ; nec omnia patran ditidu-

cia , sed multa ausis aliqua in parte fortunam adfore : simul

Cerialem neque satis cautum , et pluribus nuntiis huc illuc
cursantem posse medio intercipi , quibus obvenerant castra
decumanorum , obpugnationem legionis arduam rati egres¬sum militem ef caedendis materiis operatum turbavere , oc¬
ciso praefecto castrorum et quinque primoribus centurionum
paucisque militibus •• ceteri se munimentis defendere , et in¬
ierim Germanorum manus Batavoduri interrumpere inchoa¬
tum pontem nitebantur , ambiguum proelium nox diremit .

21 . Plus discriminis apud Grinnes Vadamque . Va¬
dam Civilis , Grinnes Classicus obpugnabant . nec sisti po¬terant interfecto fortissimo quoque , in quis Briganticus
praefectus alae ceciderat, quem fidum Romanis et Civili
avunculo infensum diximus, sed ubi Cerialis cum delecta
equitum manu subvenit , versa fortuna praecipites Germani
in amnem aguntur . Civilis dum fugientes retentat , adgnitus
petitusque telis relicto equo tranatavit , idem Veracis effu¬
gium . Tutorem Classicumque adpulsae lintres vexere , ne
tum quidem Romana eiassrs pugnae adfuit , ut iussum erat ;
sed obstitit formido et remiges per alia militiae munia dis¬
persi . sane Cerialis parum temporis ad exsequenda impe¬ria dabat , subitus consiliis , sed eventu clarus , aderat for¬
tuna , etiam ubi artes defuissent , hinc ipsi exercituique mi¬
nor cura disciplinae . et paucos post dies , quamquam peri -
eulum captivitatis evasisset , infamiam non vitavit .22 . Profectus Novaesium Bonnamque ad visenda ca¬
stra , quae hiematuris legionibus erigebantur , navibus remea¬bat , disieeto agmine , incuriosis vigiliis , animadversum id
German/s , et insidias conposuere . electa nox atra nubibus ;et prono amne rapti , nullo prohibente vallum ineunt , primacaedes astu adiuta : incisis tabernaculorum funibus , suismet
tentoriis coopertos trucidabant , aliud agmen turbare clas¬
sem , inicere vincla , trahere puppis , utque ad fallendum si¬
lentio , ita coepta caede , quo pius terroris adderent , cuncta
clamoribus miscebant . Romani vulneribus exciti quaeruntarma , ruunt per vias , pauci ornatu militari , plerique circum
brachia torta veste et strietis mucronibus , dux semisomnus
ac prope intectus errore hostium servatur , namque praeto¬riam navem vexillo insignem , illic ducem rati , abripiunt . Ce -

vialis alibi noctem egerat , ut pleriquc credidere , oh stuprum
Claudiae Sacratae mulieris Ubiae , et vigiles flagitium suum
ducis dedecore excusabant , tamquam iussi silere , ne quie¬
tem eius turbarent ; ita intermisso signo et vocibus se quo¬
que in somnum lapsos , multa luce revecti hostes captivis
navibus , praetoriam triremem flumine Luppia donum Vele¬
dae traxere .

23 . Civilem cupido incessit navalem aciem ostentandi,
complet quod biremium quaeque simplici ordine agebantur ,
adiecta ingens lintrium vis , tricenos quadragenosque feren¬
tium ; armamenta Liburnicis solita ; et simul captae lintres
sagulis versicoloribus haud indecore pro velis juvabantur ,
spatium velut aequoris electum , quo Mosae fluminis os am¬
nem Rhenum Oceano adfundit. causa instruendae classis
super insitam genti vanitatem , ut eo terrore commeatus Gal¬
lia adventantes interciperentur . Cerialis miraculo magis quam
metu direxit classem , numero inparem , usu remigum , gu¬
bernatorum arte , navium magnitudine potiorem . bis flumen
secundum, illi vento agebantur , sic praevecti , temptato le¬
vium telorum iactu dirimuntur . Civilis nihil ultra ausus trans
Rhenum concessit . Cerialis insulam Batavorum hostiliter po¬
pulatus , agros villasque Civilis intactas nota arte ducum si¬
nebat , cum interim flexu autumni et crebris per aequino¬
ctium imbribus superfusus amn/s palustrem humilemque in¬
sulam in faciem stagni opplevit . nec classis aut commeatus
aderant , castraque in plano sita vi fluminis differebantur .

24 . Potuisse tunc opprimi legiones , et voluisse Germa¬
nos , sed dolo a se flexos inputavit Civilis, neque abhorret
vero , quando paucis post diebus deditio insecuta est . nam
Cerialis per occultos nuntios Batavis pacem , Civili veniam
ostentans , Veledam propinquosque monebat fortunam belli ,
tot cladibus adversam, opportuno erga populum Romanum
merito mutare'

, caesos Treveros , receptos Ubios , ereptam
Batavus patriam ; neque aliud Civilis amicitia partum quam
vulnera fugas luctus , exulem eum et extorrem recipientibus
oneri ; et satis peccavisse quod totiens Rhenum transcende¬
rint . si quid ultra moliantur , inde iniuriam et culpam , hinc
ultionem et deos fore.

25 . Miscebantur minis promissa , et concussa Trans¬

rhenanorum fide inter .Batavos quoque sermones orti , non
prorogandam ultra ruinam , nec posse ah una natione totius
orbis servitium depelli , quid protectum caede et incendiis
legionu/n nisi ut pluves validioresque accirentur ? si Vespa¬siano bellum navaverint , Vespasianumrerum potiri ; sin po -
pulum Romanum armis vocent, quotam partem generis hu¬
mani Batavos esse ? respicerent Raetos Noricosque et cete¬
rorum onera sociorum : sibi non tributa sed virtutem et viros
indici, proximum id libertati ; et si dominorum electio sit .honestius principes Romanorum quam Germanorum feminas
tolerari, haec vulgus ; proceres atrociora .- Civilis rabie se-
met in arma trusos ; illum domesticis malis excidium gentis
obposuisse. tunc infensos Batavis deos , cum obsiderentur
legiones , interficerentur legati , bellum uni necessarium , fe¬
rale ipsis sumeretur, ventum ad extrema , ni resipiscere in¬
cipiant et noxii capitis poena paenitentiam fateantur .

26 .
"Non. ieteilit Civilem, ea inclinatio , et praevenire sta¬tuit , super taedium malorum etiam spe vitae , quae plerum¬

que magnos animos infringit, petito conloquio scinditur Na¬
baliae fluminis pons , in cuius abrupta progressi duces , et
Civilis ita coepit : „ si apud Vitellii legatum defenderer , ne¬
que facto meo venia neque dictis Mes debebatur , cuncta
inter nos inimica , hostilia , ab illo coepta , a me aucta erant ,
erga Vespasianumvetus milii observantia ; et cum privatusesset , amici vocabamur, hoe Brimo Antonio notum , euius
epistulis ad bellum actus sum , ne Germanicae legiones et
Gallica inventus Alpes transcenderent , quae Antonius epi¬stulis , Kordeonius Flaccus praesens monebat , arma in Ger¬
mania movi , quae Mucianus in Suria , Aponius in Moesia ,Flavianus in Pannonia . . . “

